
ᒥᓂᔅᑕ ᑕᐹᕐᔪᒃ ᑐᓴᖅᑎᑦᑎᕗᖅ ᑕᐃᒎᓯᓕᐅᖅᑎᒃᑯᓐᓄᑦ 

ᓂᕈᐊᕋᒃᓴᐅᖁᔨᓕᐅᖁᔨᓪᓗᓂ 
 
ᐃᖃᓗᐃᑦ, ᓄᓇᕗᑦ, ᒪᐃ 1, 2009 – ᓄᓇᕗᒻᒥ ᒥᓂᔅᑕ ᐅᖃᐅᓯᓕᕆᓂᕐᒧᑦ ᑲᔪᖏᖅᓴᐃᕗᖅ 
ᓄᓇᕗᒥᐅᓂᑦ ᓂᕈᐊᕋᒃᓴᕈᖅᑎᑦᑎᖁᔨᓪᓗᓂ ᐃᓄᓐᓂᒃ ᓯᕗᓪᓕᖅᐹᑦᑎᐊᕐᒧᑦ ᑲᑎᒪᔨᐅᒐᔭᖅᑐᓄᑦ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓄᑦ. 
 

ᒪᓕᑦᑐᒍ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ, ᐃᓄᐃᑦ ᐅᖃᐅᓯᖏᓐᓄᑦ ᐱᖁᔭᖅᑎᒍᑦ 
ᐱᓕᕆᔨᐅᔪᓐᓇᕋᔭᖅᑐᐃᑦ ᐋᖅᑭᒃᑕᐅᔭᕆᐊᖃᕐᒪᑦ ᑕᐃᔭᐅᔾᔪᓯᖃᖅᑐᖅ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ.  ᑖᓐᓇ ᓄᑖᖅ ᑎᒥᐅᔪᖅ ᐃᑲᔪᕐᓂᖃᕋᔭᖅᑐᖅ ᖃᐅᔨᒪᔭᐅᓂᖅᓴᐅᓕᖅᑎᑦᑎᓗᓂ ᐊᒻᒪᓗ 
ᖃᐅᔨᒪᔨᖃᖅᑎᑦᑎᓗᓂ ᐊᑐᐃᓐᓇᐅᒪᑎᑦᑎᔨᐅᒐᔭᖅᑐᓂ ᐃᓄᐃᑦ ᐅᖃᐅᓯᖏᓐᓂᒃ, ᐊᒻᒪᓗ ᐱᒻᒪᕆᐅᔪᓂᒃ 
ᐃᓱᒪᓕᐅᕈᑎᖃᖃᑦᑕᕋᔭᖅᑐᑎᑦ ᐊᑐᖅᑕᐅᕙᓐᓂᖏᓐᓂ, ᐋᖅᑭᓱᖅᑕᐅᓂᖏᓐᓂ ᐊᒻᒪᓗ 
ᐊᔾᔨᒌᓕᖅᓱᐃᑎᑦᑎᓗᑎᑦ ᐃᓄᐃᑦ ᐅᖃᐅᓯᖏᓐᓂᒃ. 
 

“ᐅᖃᐅᓯᖅᐳᑦ ᔭᒐᖁᓇᒍ ᐊᒻᒪᓗ ᐊᑐᖅᑕᐅᓂᖅᓴᐅᕙᓪᓕᐊᓕᖁᓪᓗᒍ ᐅᓪᓗᒥᐅᓕᖅᑐᖅ, 
ᐃᑲᔪᖅᓱᖅᑕᐅᔭᕆᐊᖃᕋᔭᕐᒪᑦ ᐃᑲᔪᕈᓐᓇᖅᑐᓕᒫᖑᔪᓂᒃ,” ᐅᖃᖅᑐᓂ ᑕᐹᕐᔪᒃ.  “ᑕᐃᒎᓯᓕᐅᖅᑎᒃᑯᑦ 
ᐱᒻᒪᕆᐅᕗᖅ ᓯᕗᓪᓕᐅᔾᔭᐅᔪᒪᓪᓗᓂ ᒐᕙᒪᑦᑎᓐᓄᑦ.  ᐃᓚᒋᔭᐅᔪᐃᑦ ᐱᒻᒪᕆᐊᓗᒻᒥᒃ ᑲᒪᒋᔭᖃᕆᐊᖃᕋᔭᕐᒪᑕ 
ᐃᑲᔪᕐᓗᑎᑦ ᐋᖅᑭᓱᖅᑕᐅᓂᖏᓐᓂᒃ ᐊᒻᒪᓗ ᐊᔾᔨᒌᓕᖅᓱᐃᓂᖏᓐᓂᒃ ᐅᖃᐅᓯᑦᑎᓐᓂ, ᐊᒻᒪᓗ ᐃᑲᔪᕐᓗᑎᑦ 
ᓇᒻᒥᓂᖁᑎᓕᐅᔪᓂᑦ, ᒐᕙᒪᐅᔪᓂᒃ ᐊᒻᒪᓗ ᐊᓯᖏᓐᓂᒃ ᑲᑐᔾᔨᖃᑎᒌᖑᔪᓂᒃ ᐱᐅᔪᒥᒃ ᐃᓄᐃᑦ 
ᐅᖃᐅᓯᖓᑎᒍᑦ ᐱᔨᑦᑎᖃᑦᑕᖁᓪᓗᒋᑦ ᓄᓇᕗᒥᐅᑕᕐᓄᑦ.” 
 

ᑎᒃᑯᐊᖅᑕᐅᔪᓐᓇᖁᓪᓗᒍ, ᐃᓄᐃᑦ ᐅᖃᐅᓯᖓᓂᒃ ᐅᖃᕈᓐᓇᑦᑎᐊᕆᐊᖃᖅᑐᐃᑦ, ᐱᖅᑯᓯᑎᒍᑦ ᐅᕝᕙᓘᓐᓃᑦ 
ᐃᓕᓐᓂᐊᖅᓯᒪᓂᖏᑎᒍᑦ ᖃᐅᔨᒪᓂᖃᑦᑎᐊᕐᓗᑎᑦ ᐅᖃᐅᓯᕐᒥᒃ, ᐊᑕᐅᓯᐅᙱᑦᑐᒥᒃ ᐅᖃᕈᓯᐅᔪᓂᒃ 
ᖃᐅᔨᒪᓂᖃᕐᓗᓂ, ᐊᒻᒪᓗ ᐃᑲᔪᕈᓐᓇᕐᓗᓂ ᐃᓱᒪᓕᐅᕈᓐᓇᕋᔭᕐᓂᖏᓐᓄᑦ ᓯᕗᓂᒃᓴᑦᑎᓐᓄᑦ ᐅᖃᐅᓯᑦᑎᓐᓄᑦ.  
ᐃᓚᒋᔭᐅᔪᐃᑦ ᑎᒃᑯᐊᖅᑕᐅᒐᔭᕐᒪᑕ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᒪᓕᓪᓗᒍ ᒥᓂᔅᑕᐅᑉ 
ᓂᕈᐊᖅᑕᐅᖁᒐᔭᖅᑕᖏᑦ ᐊᒻᒪᓗ ᒪᓕᓪᓗᒍ ᑭᒃᑯᑦ ᓂᕈᐊᖅᑕᐅᖁᔭᐅᒐᔭᕐᒪᖔᑦ ᑲᑎᒪᔨᕋᓛᕐᓄᑦ ᑕᐃᒃᑯᐊ 
ᑲᑎᒪᔨᕋᓛᖑᔪᐃᑦ ᑭᒡᒐᖅᑐᐃᔨᖃᐅᖅᑐᑎᑦ ᓄᓇᕗᑦ ᑐᙵᕕᒃᑯᓐᓃᙶᖓᔪᓂᒃ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓃᙶᖓᔪᓂᒃ. 
 

ᓂᕈᐊᕋᒃᓴᐅᖁᔭᐅᔾᔪᑎᓕᐅᕈᓐᓇᖅᑐᐃᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐊᒻᒪᓗ ᑲᑐᔾᔨᖃᑎᒌᖑᔪᐃᑦ. 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᓈᑎᕆᐊᓕᓐᓂᒃ ᓂᕈᐊᕋᒃᓴᐅᓕᐅᕈᑎᓂᒃ, ᑕᑯᓂᐊᕈᒃ ᐃᓕᖅᑯᓯᓕᕆᔨᒃᑯᑦ 
ᐃᑭᐊᖅᑭᕕᖓᑦ ᐅᕙᓂ: www.gov.nu.ca/cley

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᒃ: 
ᓇᐸᑦᓯ ᑯᓗᓛᖅ 
ᑐᓴᐅᒪᖃᑦᑕᐅᑎᔪᓕᕆᔨ 
ᐃᓕᖅᑯᓯᓕᕆᔨᒃᑯᓐᓂ 
(867) 975-5526 
E-mail: nkolola@gov.nu.ca

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 

www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

